
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ


1․ Ընթացիկ իրավիճակը և իրավական ակտի ընդունման անհրաժեշտությունը
 ՀՀ ԱՆ հարկադիր կատարումն ապահովող ծառայության Սյունիքի մարզային բաժնի Սիսիանի բաժանմունքը տեղակայված է Սյունիքի մարզի, Սիսիան քաղաքի Ադամյան փողոց, 35 հասցեում։ 
Այդուհանդերձ, նշված հասցեի անշարժ գույքը գտնվում է անմխիթար վիճակում (մանրահատակի զգալի մասը, պատերը և առաստաղը ունեն նորոգման կարիք, ընդհանուր տարածքն ունի էլեկտրաֆիկացման, էլեկտրական լարերի մոնտաժման, ինչպես նաև ջեռուցման և խմելու ջրի համակարգերի, օդափոխության և հակահրդեհային համակարգերի մոնտաժման կարիք), ինչի պատճառով այդ տարածքում ծառայող աշխատակիցները ստիպված են իրենց աշխատանքը կազմակերպել (այդ թվում՝ քաղաքացիներին սպասարկել) անբարեկարգ աշխատանքային պայմաններում։  
Ավելին՝ Սյունիքի մարզի, Սիսիան քաղաքի Ադամյան փողոց, 35 հասցեում գտնվող անշարժ գույքը Ծառայությունն օգտագործում է վարձակալական հիմունքներով դեռևս 2019թ․-ից՝ ամսական պետական բյուջեից վճարելով 90,000 /իննսուն հազար/ ՀՀ դրամ։
Բացի այդ, նշված հասցեի անշարժ գույքը սեփականության իրավունքով պատկանում է ֆիզիկական անձի։ Գույքի սեփականատերը, գույքահարկի գնային փոփոխություններով պայմանավորված, ներկայացրել է վարձակալության պայմանագիրը վերանայելու և վարձավճարի չափը 60․000 /վաթսուն հազար/ ՀՀ դրամով ավելացնելու պահանջ։ 
ՀՀ ԱՆ Պրոբացիայի ծառայության  Սյունիքի մարզային մարմնի Սիսիանի նստավայրը նույնպես ունի տարածքային խնդիր:  Պրոբացիայի ծառայության Սյունիքի մարզային մարմնի Սիսիանի նստավայրի տարածքը վարձակալվել է համաձայն ՀՀ արդարադատության նախարարության և քաղաքացի Գևորգ Ասատրյանի միջև 2017 թվականի մարտի 30-ին կնքված թիվ 778 վարձակալության անժամկետ պայմանագրի (հասցե՝ ՀՀ, Սյունիքի մարզ, քաղաք Սիսիան, Ն․ Ադոնցի փողոց, 4/1 շենք)։ 
2025 թվականի հոկտեմբերի 17-ին Պրոբացիայի ծառայությունը   ստացել է վերոնշյալ տարածքի սեփականատիրոջ դիմումը, որով վերջինս խնդրում է լուծել նշված պայմանագիրը՝ վերանորոգման աշխատանքներ իրականացնելու պատճառաբանությամբ, իսկ Սիսիան քաղաքում  առանց մարզային մարմնի նստավայրի առկայության անարդյունավետ է իրականացնել մարզային մարմնի գործառույթները (մարզային մարմնի ամենամոտ նստավայրը տեղակայված է Գորիս քաղաքում, իսկ տարածաշրջանն ունի համեմատաբար մեծ փռվածք, բարդ ռելիեֆ ու խիստ բնակլիմայական պայմաններ):  Բացի այդ, 2026թ-ից Պրոբացիայի ծառայության կողմից տնային կալանք և վարչական հսկողություն այլընտրանքային խափանման միջոցների իրականացման շրջանակում  պետք է ապահովվի շահառուի ուղեկցման և պահպանման նոր գործառույթ, որի արդյունքում նախատեսվում է նստավայրում առնվազն 2 հաստիքի ավելացում։
[bookmark: _GoBack]Հարկադիր կատարման  ծառայության Սյունիքի մարզային բաժնի Սիսիանի  և  Պրոբացիայի ծառայության Սյունիքի մարզային մարմնի Սիսիանի նստավայրի բնականոն աշխատանքը չխաթարելու, աշխատակիցների համար  անվտանգ, պատշաճ աշխատանքային պայմաններ ապահովելու, ինչպես նաև պետական բյուջեից տարածքների վարձակալության համար հատկացվող դրամական միջոցների տնտեսման նկատառումներից ելնելով, մշակվել է «Գույք հետ վերցնելու և ամրացնելու մասին» Կառավարության որոշման նախագիծը (այսուհետ՝ Նախագիծ)։
Հարկադիր կատարման ծառայٳթյան Սյٳնիքի մարզային բաժնի Սիսիանի բաժանմٳնքٳմ առկա են ընդհանٳր 10  հաստիքներ, իսկ Պրոբացիայի ծառայության Սիսիանի նստավայրում 4 հաստիքներ:
Նախագծին կից ներկայացվում է վերոնշյալ վարձակալած տարածքների հատակագծերը և վարձակալության պայմանագրերը:

2․ Առաջարկվող կարգավորման բնույթը
Նախագծով առաջարկվում Սյունիքի մարզի, Սիսիան քաղաքի, Սիսականի 37 հասցեում գտնվող անշարժ գույքը (սեփականության իրավունքի գրանցման վկայական՝ N 2263382, գրանցված 15․12․2009թ․, հողամասի չափը՝ 0,0147 հա, շենքի ընդհանուր մակերեսը՝ 214 քառ. մետր) հետ վերցնել  ՀՀ Կադաստրի կոմիտեից և ամրացնել Արդարադատության նախարարության հարկադիր կատարումն ապահովող ծառայությանը և  Պրոբացիայի ծառայությանը, համապատասխան ստորաբաժանումների բնականոն գործունեությունն ապահովելու նպատակով: 

3․ Կարգավորման նպատակը, ակնկալվող արդյունքները
Առաջարկվող նպատակը ՀՀ ԱՆ հարկադիր  Սյունիքի մարզային բաժնի Սիսիանի ստորաբաժանման, ՀՀ ԱՆ պրոբացիայի ծառայության Սիսիանի նստավայրի բնականոն աշխատանքը, աշխատակիցների համար անվտանգ, պատշաճ աշխատանքային պայմաններ ապահովելն է։
Նախագծի ընդունման արդյունքում ակնկալվում է կրճատել պետական բյուջեից Ծառայությունների կողմից տարածքների վարձակալության համար հատկացվող ֆինանսական միջոցները։

4․ Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Արդարադատության նախարարության կողմից։

5․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին
Նախագծի ընդունմամբ ՀՀ պետական բյուջեի միջոցների լրացուցիչ ծախս չի նախատեսվում:

6․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված Կառավարության 2021-2026թթ. գործունեության միջոցառումների 98-րդ կետից, այն է՝ պետական համակարգի մարմինների և պետական կազմակերպությունների կողմից Հայաստանի Հանրապետության պետական բյուջեի միջոցների հաշվին օգտագործվող ոչ պետական սեփականություն համարվող տարածքները պետական սեփականություն համարվող տարածքներով փոխարինումը:
1

